
	სამუშაო შეხვედრის ოქმი

	სამუშაო შეხვედრის დასახელება:
	სოფლის განვითარების უწყებათაშორისი საკოორდინაციო საბჭოს სამუშაო ჯგუფის წევრების შეკრება

	სამუშაო შეხვედრის მიზანი: 
	ნახევარწლიური ანგარიშის, 2020 სამოქმედო გეგმის განახლება და მონაცემების გენდერისა და გეოგრაფიული ჭრილების მიხედვით ელექტრონულ სისტემაში შეყვანის საკითხების განხილვა.

	სამუშაო შეხვედრის თარიღი:
	19 ივნისი, 2020

	სამუშაო შეხვედრის დრო:
	19 ივნისი, 2020, 11:00 – 11:30

	სამუშაო შეხვედრის ადგილი:
	Zoom ვირტუალური სივრცე

	სამუშაო შეხვედრის მასპინძელი:
	ნათია ბერძენიშვილი - გაეროს განვითარების პროგრამის, სოფლის განვითარების მხარდაჭერა საქართველოში პროექტის, მონიტორინგისა და შეფასების კოორდინატორი.

	სამუშაო შეხვედრაზე დამსწრეები:
	ეკატერინე ზვიადაძე	პოლიტიკისა და ანალიტიკის დეპარტამენტის ხელმძღვანელი, საქართველოს გარემოს დაცვისა და სოფლის მეურნეობის სამინისტრო
ლელა ჯაბუა პოლიტიკის კოორდინაციის სამმართველოს  პირველი კატეგორიის უფროსი სპეციალისტი, საქართველოს გარემოს დაცვისა და სოფლის მეურნეობის სამინისტრო
თამარ ცინცაძე მონიტორინგის და შეფასების სპეციალისტი, საქართველოს გარემოს დაცვისა და სოფლის მეურნეობის სამინისტრო 
ნუცა თოხაძე მონიტორინგის და შეფასების კონსულტანტი, GENE Project by World Bank, GITA	
ავთანდილ ღოღობერიძე სტრატეგიული განვითარების და კომუნიკაციის დეპარტამენტი, სსიპ აწარმოე საქართველოში
დიმიტრი ხულუზაური	საფინანსო განყოფილების მთავარი სპეციალისტი, ტურიზმის ეროვნული ადმინისტრაცია
ლაშა ზივზივაძე პოლიტიკის კოორდინაციის სამმართველოს უფროსი, საქართველოს გარემოს დაცვისა და სოფლის მეურნეობის სამინისტრო
ნატო სულთანიშვილი	დაგეგმვის და განვითარების სამსახურის უფროსი, სსიპ დაცული ტერიტორიების სააგენტო
ნინო ჭელიძე რეპორტინგისა და ბიუჯეტირების სამსახურის მთავარი სპეციალისტი,	ა(ა)იპ სოფლისა და სოფლის მეურნეობის განვითარების სააგენტო
თინათინ რამიშვილი	სტატისტიკური   ინფორმაციის მოძიების და ანალიზის სამმართველოს მთავარი სპეციალისტი, პირველი კატეგორიის უფროსი სპეციალისტი, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო 
სალომე ცომაია საფინანსო-ეკონომიკური სამსახურის მთავარი სპეციალისტი, შპს ,,საქართველოს მელიორაცია’’
ლია კომახიძე ფინანსური დეპარტამენტის უფროსის მოვალეობის შემსრულებელი,	სსიპ ეროვნული სატყეო სააგენტო
შორენა ციცაგი პირველი კატეგორიის უფროსი სპეციალისტი, განათლების, მეცნიერების, კულტურისა და სპორტის სამინისტრო
გიორგი კვაშალი რეპორტინგისა და ბიუჯეტირების სამსახურის უფროსი, ა(ა)იპ სოფლისა და სოფლის მეურნეობის განვითარების სააგენტო
ნათია ბერძენიშვილი	მონიტორინგისა და შეფასების კოორდინატორი, გაეროს განვითარების პროგრამა, პროექტი "სოფლის განვითარების გაუმჯობესება საქართველოში" 
 ეკატერინე დემეტრაშვილი, გაეროს განვითარების პროგრამა, სტაჟიორი.

	სამუშაო შეხვედრის ოქმზე იმუშავა:
	ეკატერინე დემეტრაშვილი: გაეროს განვითარების პროგრამა, პროექტი "სოფლის განვითარების გაუმჯობესება საქართველოში" სტაჟიორი.



სამუშაო შეხვედრის დროს განხილული თემები

ეკატერინე ზვიადაძემ, საქართველოს გარემოს დაცვისა და სოფლის მეურნეობის სამინისტროს პოლიტიკისა და ანალიტიკის დეპარტამენტის ხელმძღვანელმა, გახსნა შეხვედრა და მოკლედ მიმოიხილა განსახილველი საკითხები: ნახევარწლიური ანგარიში, 2020 სამოქმედო გეგმის განახლება, მონაცემების გენდერისა და გეოგრაფიული ჭრილების მიხედვით ელექტრონულ სისტემაში შეყვანა.

1. სოფლის განვითარების 2017-2020 წწ. სტრატეგიის 2018-2020 წლების სამოქმედო გეგმაში 2020 წლის 6 თვის ანგარიშის მომზადება/შემუშავება;
1. სოფლის განვითარების 2017-2020 წწ. სტრატეგიის 2018-2020 წლების სამოქმედო გეგმაში 2020 წლის მონაცემების განახლება/ცვლილებები; 
1. [bookmark: _GoBack]სოფლის განვითარების 2017-2020 წწ. სტრატეგიის 2018-2020 წლების სამოქმედო გეგმაში მონაცემების ჩაშლა გენდერისა და გეოგრაფიული ადგილმდებარეობის მიხედვით  და მათი ელექტრონულ სისტემაში შეყვანა.

მან აღნიშნა, რომ ENPARD 3 - 2020 წლის ვალდებულებებთან დაკავშირებული მოთხოვნები ძირითადად ეხებოდა ეროვნულ სატყეო სააგენტოსა და საქართველოს ტექნოლოგიებისა ინოვაციების სააგენტოს (GITA) ინდიკატორებს. ამ სააგენტოებთან მუშაობის შედეგად, ინდიკატორების სამიზნე მაჩვენებლების ცვლილებებთან მიმართებაში დოკუმენტი გაგზავნილია ევროკავშირში, თუმცა ჯერ სამინისტროს ევროკავშირიდან დასტური არ მიუღია. ეკამ, მადლობა გადაუხადა სამუშაო ჯგუფის წევრებს აქტიურად მუშაობისთვის. ასევე დაამატა, რომ ENPARD 4-ის შემუშავება მალე დასრულდება. ამ დღეებში, გაიგზავნება ევროკავშირის მიერ მოწოდებული ინდიკატორი დაზუსტებისთვის განათლების, მეცნიერების, კულტურისა და სპორტის სამინისტროში. ევროკავშირი დაინტერესებულია ინდიკატორების შესახებ დამატებითი ინფორმაციის მოძიებით. 
ეკა ზვიადაძემ, ასევე სთხოვა ნათია ბერძენიშვილს, თუ არის შესაძლებელი საბჭოს სამუშაო ჯგუფის ახალი წევრებისთვის სოფლის განვითარების მონიტორინგისა და შეფასების ელექტრონულ სისტემაში მუშაობის ცოდნისა და უნარ-ჩვევების შესახებ ტრენინგის ჩატარების. 
ნათია ბერძენიშვილმა, გაეროს განვითარების პროგრამის  პროექტი "სოფლის განვითარების გაუმჯობესება საქართველოში" მონიტორინგისა და შეფასების კოორდინატორმა,  მზადყოფნა გამოთქვა ახალი წევრებისთვის ტრენინგის ჩატარების თაობაზე.
ეკატერინე ზვიადაძემ განიხილა 2020 წლის სამოქმედო გეგმის განახლების საკითხი. მან აღნიშნა, რომ თითქმის ყველა სამინისტროს ბიუჯეტი გადაიხედა. საქართველოს გარემოს დაცვისა და სოფლის მეურნეობის სამინისტრომ ევროკავშირს გაუგზავნა შეტყობინება, რომ საბჭო ზაფხულში განაახლებს სოფლის განვითარების 2020 წლის სამოქმედო გეგმას. ამასთან დაკავშირებით ჯერ გამოხმაურება არ არის, თუმცა საბჭოს წევრებს გაეგზავნებათ წერილი სამოქმედო გეგმის განახლებასთან დაკავშირებით, მან თხოვა რომ რაც შეიძლება დროულად მოხდეს სამოქმედო გეგმაში ცვლილებების შეტანა.
პროგრამები უნდა ჩაიშალოს ჭრილებში. უნდა განხორციელდეს გენდერულ ჭრილებში ჩაშლა პროგრამების მიხედვით ასევე მითითებული უნდა იყოს გეოგრაფიული და რეგიონალური ჭრილებიც. ნახევარწლიური ანგარიშისთვის დამატებული იქნება ზემოთ აღნიშნული ჭრილების მ&შ ელექტრონულ სისტემაში. 
თინათინ რამიშვილმა, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სტატისტიკური   ინფორმაციის მოძიების და ანალიზის სამმართველოს მთავარი სპეციალისტმა და პირველი კატეგორიის უფროსმა სპეციალისტმა აღნიშნა, რომ მთავრობამ დაამტკიცა პოლიტიკის დაგეგმვის, მონიტორინგის და შეფასების ახალი სახელმძღვანელო და იკითხა, თუ რამდენად იგეგმება სამოქმედო გეგმის  და სტრატეგიის ამ სახელმძღვანელოსთან დაახლოება? ვინაიდან სამოქმედო გეგმა ადრეა მიღებული, ანგარიშგების ფორმები შესაძლოა დაახლოებული იყოს ახალ სახელმძღვანელოსთან.
[bookmark: _Hlk43499285]ეკატერინე ზვიადაძემ აღნიშნა, რომ იმის მიუხედავად რომ ძველი სახელმძღვანელოს მიხედვით არის გეგმა მიღებული, დიდი განსხვავება არ არის ძველ და ახალ სახელმძღვანელოს შორის. ამის მიუხედავად იგეგმება, რომ ახალი სახელმძღვანელოს დამატებითი მოთხოვნების მიხედვით მოხდეს სრულყოფა, რაშიც ტექნიკური დახმარების პროექტი დაეხმარებათ. ასევე, თუ სამუშაო ჯგუფის წევრებს აქვს მოსაზრებები და შენიშვნები ელექტრონული მ&შ სისტემის გაუმჯობესებასთან დაკავშირებით, შეუძლიათ გაზიარება ტექნიკური ჯგუფისთვის ცვლილებების შეტანისა და გაუმჯობესების მიზნით.
თამარ ცინცაძემ, საქართველოს გარემოს დაცვისა და სოფლის მეურნეობის სამინისტროს მონიტორინგის და შეფასების სპეციალისტმა, ნათია ბერძენიშვილს კითხა, არის თუ არა ახალი IFAD-ის  პროგრამა დამატებული ელექტრონულ სისტემაში.
ნათია ბერძენიშვილმა უპასუხა, რომ ამჟამად ელექტრონულ სისტემაში 2020 წლის სამოქმედო გეგმის მარტში შემუშავებული ვერსიაა ატვირთული, რაც მოგვიანებით საქართველოს მთავრობის მიერ დამტკიცდა 2020 წლის 8 აპრილს. საბჭოს წევრების მიერ  ცვლილებების შეტანას დრო დასჭირდება და შესაბამისად ამ ეტაპზე საუბარია მარტში შემუშავებული სამოქმედო გეგმის მიხედვით ნახევარწლიური შესრულების მონაცემების შეგროვებაზე. თუმცა, თუ საბჭოს წევრები 2020 სამოქმედო გეგმის ივნისის ბოლომდე განაახლებენ, მაშინ განახლებიდან ორ დღეში შესაძლებელი იქნება ახალი 2020-ის სამიზნე მაჩვენებლების შეტანა.
გიორგი კვაშალმა, სოფლისა და სოფლის მეურნეობის განვითარების სააგენტოს რეპორტინგისა და ბიუჯეტირების სამსახურის უფროსმა, დასვა კითხვა. ვინაიდან ყველა პროექტი თითქმის ყველა რეგიონს მოიცავს, უნდა იყოს თუ არა ანგარიშში ყველა რეგიონი?  რეგიონების მონაცემები უნდა ჩაიშალოს თუ არა ციფრებში?
ეკატერინე ზვიადაძემ უპასუხა, რომ ანგარიშში ყველა რეგიონი უნდა იყოს მითითებული. რაც შეეხება ციფრებს, ისინი არ უნდა იყოს მითითებული.
ნათია ბერძენიშვილმა დაადასტურა, რომ რეგიონების მითითებაა აუცილებელი. ვინაიდან არსებობს სამი დონე: სოფელი, მუნიციპალიტეტი და რეგიონი,  მონაცემი შეიძლება მოწოდებული იყოს სამივე დონეზე, თუმცა ეს საბჭოს წევრებზეა დამოკიდებული. თუ მაგალითად 2000 ჰექტარია გადანაწილებული რამდენიმე რეგიონზე, ეს რეგიონები უნდა მიუთითონ. ნათიამ, მონაცემების გაზიარების შემთხვევაში საბჭოს სამუშაო ჯგუფის წევრებს დახმარება შესთავაზა გენდერული ჭრილის მონაცემების სისტემაში გადატანაში.
გიორგი კვაშალმა იკითხა, ეხება თუ არა გენდერული მონაცემის მითითება დაგეგმვას, რაც შეუძლებელია. ასევე, აინტერესებდა თუ როგორ მოხერხდება ამ მონაცემთა მითითება, რადგან მხოლოდ ფიზიკური პირი და ინდივიდუალური მეწარმე შეიძლება აღინიშნოს, ხოლო იურიდიული პირის გენდერის მითითება ვერ მოხდება. 
ეკატერინე ზვიადაძემ დაზუსტა, რომ ეს ანგარიშს ეხება. რაც შეეხება გენდერს, ზოგიერთი პროგრამიდან შესაძლოა 70% ჩაიშალოს გენდერულ ჭრილში და დანარჩენის იურიდიული სტატუსის მითითება მოხდეს. ესეც აღინიშნება ანგარიშში. 
ნათია ბერძენიშვილმა დაამატა, რომ მხოლოდ იმ აქტივობების მიხედვით მოხდება გენდერულ ჭრილში მონაცემების მოწოდება, რაც წინასწარ იყო შეთანხმებული სამუშაო ჯგუფის წევრებთან. ასევე, ნათია დაპირდა ჯგუფის წევრებს  აქტივობების მიხედვით მონაცემთა ჭრილების შეთანხმებული ცხრილის გაგზავნას დამატებითი დაზუსტებისთვის.
ეკატერინე ზვიადაძემ შეაჯამა შეხვედრა და დამსწრეებს შეახსენა, რომ მათ ბმული გაეგზავნებათ ნახევარწლიური ანგარიშის შესახებ, რომელიც შედგენილია მარტში დამტკიცებული სამოქმედო გეგმის მიხედვით. ისინი ასევე მიიღებენ წერილს სამოქმედო გეგმის განახლებასთან დაკავშირებით, რაც მოხდება ივლისის თვეში. 
ნახევარწლიური ანგარიშის მომზადების და დავალების დარეგისტრირების დროს ელექტრონულ სისტემაში გათვალისწინებული იქნება  მონაცემების ჭრილები გენდერის და გეოგრაფიული ადგილმდებარეობის მიხედვით. რაც შეეხება, 2020 წლის სამოქმედო განახლებას, რა თქმა უნდა, სამოქმედო გეგმაში ახალი პროგრამებიც დაემატება და გაუქმებულები გამოაკლდება, განახლდება ინდიკატორებისა და ბიუჯეტის სამიზნე/საპროგნოზო მაჩვენებლები. 

